
 

FIPRE ERANSKINA 

   2026ko abuztua 

Informazio hau FIPRE dokumentuan emandakoaren osagarria da. Mesedez, irakurri arretaz informazio hau guztia, baita oharrak ere, 
hipoteka-mailegu batek dakartzan arriskuen berri izan dezazun. 

Kontuan izan, halaber: 

• Kuota konstantearen sistema edo sistema frantsesa erabili dugula kuota kalkulatzeko; horrek esan nahi du kuota ez dela 
aldatuko maileguak irauten duen bitartean, betiere interes-tasa aldatzen ez bada. 

• Jarraian, maileguaren guztizko zenbatekoaren gorabeherak ikus ditzakezu, erreferentzia gisa 25 urterako 150.000 euroko 
eragiketa bat hartuta; nabarmenduta daude amortizaziorako aurreikusitako aldiko hileko kuotaren zenbatekorik handiena 
eta txikiena, eta kontuan hartu dira erreferentziako indizeak azken hogei urteetan, gutxienez, izan dituen gorabeherak. 

Adibideko interes-tasa: Euriborra + 1,25 

 

• Mailegu honi aplikatu beharreko berandutze-interesaren tasa kalkulatzeko, 3,00 puntu gehituko zaizkio eragiketari aplikatu 
beharreko urteko interes-tasa arrunt nominalari, eta tasa hori aplikatuko da dagokion muga-egunaren biharamunetik 
aurrera, zenbateko ordaindugabeei buruz Merkataritza Kodearen 316. artikuluan xedatutakoari jarraikiz. 

• Interesak ordaintzeko dagoen printzipalaren gainean baino ez dira sortuko, eta ez dira kapitalizatuko, salbu eta, prozedura 
judizialeko errematearen ondoren, Prozedura Zibilaren Legearen 579.2.a) artikuluan aipatzen diren inguruabarrak betetzen 
badira.  

• Banku-erakundeak eskaintzen duena ez den beste tasazio-enpresa batek egindako tasazioa aurkeztea onartuko da, betiere 
ondasun higiezinaren tasazioa tasatzaile homologatu batek egiaztatzen badu, Hipoteka Merkatuaren Legearen arabera, eta 
legez xedatutakoaren arabera iraungita ez badago.  

• Etxebizitza erosteko zerga-arinketei edo laguntza publikoei buruzko informazioa bilatzea komeni da. 

• Notarioa askatasunez aukeratzeko eskubidea duzu, notariotzaren araubideari eta antolaketari buruz indarrean dagoen 
Estatuko araudiaren arabera. Halaber, eskritura publikoa notario eskueslearen bulegoan aztertzeko eskubidea ere baduzu, 
sinatu baino hamar egun lehenago, gutxienez. (hamalau egun Katalunian). 

• Kontratuaren klausulak banan-banan negoziatzeko eskubidea duzu. 

• Espainiako Bankuak argitaratutako Hipoteka-maileguei buruzko gida kontsulta dezakezu www.kutxabank.es webgunean, 
“Bezeroentzako informazioa” atalean. 

• Erreklamaziorik egin nahi izanez gero, Kutxabankeko Bezeroen Arreta Zerbitzura jo dezakezu, gutun bat idatzita (Kale 
Nagusia 30-32 – 48009 Bilbo), telefonoz deituta (900 445566) edo posta elektronikoaren bitartez 
(atencion.cliente@grupokutxabank.com). Sail honekin ados ez bazaude, edo bi hilabete igaro eta ez baduzu erantzunik jaso, 
erreklamazioa Espainiako Bankuan (Merkatu Jokabidearen eta Erreklamazioen Departamentua) aurkez dezakezu, gutun bat 
idatzita (Alcalá 48 – 28014 Madrid), telefonoz deituta (91 3388830) edo telematikoki webgune honetan: http://www.bde.es 

• Gainera, ohar hauek arretaz irakurtzea gomendatzen dizugu: 

- Zure diru-sarrerak aldatu egin daitezke. Ziurtatu, zure diru-sarrerak gutxituz gero ere, hipotekaren hileko kuotak 
ordaintzen jarraitu ahal izango duzula. 

- Etxebizitza eta/edo hipotekatutako finka edo beste edozein berme gal dezakezu zuk, baita abal-emaileek ere, halakorik 
izanez gero, baldin eta ordainketak garaiz egiten ez badituzu. 

- Zu zara, baita abal-emaileak ere, halakorik izanez gero, mailegua ordaintzearen erantzule, ez soilik zure etxebizitzarekin 
eta/edo hipotekatutako finkarekin edo beste edozein bermerekin, baizik eta egun dituzun eta etorkizunean izango 
dituzun ondasun guztiekin. 

- Kutxabanken ageriko kontu bat izatea derrigorrezkoa da, maileguaren kuotak ordaintzeko. Aurretik ez baduzu konturik 
kontratatuta, Kontratu aurreko informazioa emango dizugu kontu bat ireki baino lehen. 

• Mailegu-hartzaileak eperako eskubidea galduko du, eta kontratua aldez aurretik mugaeguneratuko da, baldintza hauek 
batera betetzen badira: 

 Interes-tasa (E + 1,25) Hileko kuota Zenbatekoa, guztira 

Handiena % 6,643 1.026,25 307.876,44 

Txikiena % 0,745 548,16 164.448,54 

a) Mailegu-hartzailea berandutza-egoeran egotea maileguaren kapitalaren zati bat edo interesak ordaintzeari 
dagokionez. 

b) Mugaeguneratutako eta ordaindu gabeko kuoten zenbatekoa honako hauen baliokidea, gutxienez, izatea: 

i. Emandako kapitalaren zenbatekoaren ehuneko hiru, baldin eta berandutza maileguaren iraupenaren lehen erdian 
gertatu bada. Baldintza hori betetzat joko da mugaeguneratutako eta ordaindu gabeko kuotak hamabi hileko epe 
ez ordaintzearen baliokide direnean, edo zordunak ordaintzeko betebeharra gutxienez hamabi hilabeteko epean 
bete ez izanaren baliokide den kuota kopurua denean. 

ii. Emandako kapitalaren zenbatekoaren ehuneko zazpi, baldin eta berandutza maileguaren iraupenaren bigarren 
erdian gertatu bada. Baldintza hori betetzat joko da mugaeguneratutako eta ordaindu gabeko kuotak hamabost 
hileko epe ez ordaintzearen baliokide direnean, edo zordunak ordaintzeko betebeharra gutxienez hamabost 
hilabeteko epean bete ez izanaren baliokide den kuota kopurua denean. 

c) Mailegu-emaileak mailegu-hartzaileari ordaintzeko eskatu izana eta, gutxienez, hilabete bateko epea eman izana 
ordainketa egiteko; halaber, jakinarazi behar izan dio, erantzun ezean, maileguaren zor guztia itzultzeko erreklamatuko 
duela. 

Kasu horretan, erakundeak zor osoa eskatu ahal izango du, eta hipotekatutako finka enkantera eramango duen erreklamazio 
judiziala hasi; era berean, mailegu-hartzailearen eta abal-emaileen, halakorik izanez gero, ondasunak enbargatzeko eskaera ere 
egin dezake, eta ez da arbitraje-hitzarmena aplikatuko. 

• Maileguaren interes-tasa aldakorra bada, kontuan izan behar duzu mailegu horren kuota ez dela beti berdin izango 
maileguaren indarraldi osoan. 

Aurreko erreferentzia-indizeak (Euribor): 

 

Data Indizea 

25-Abu % 2,114 

25-Ira % 2,172 

25-Urr % 2,187 

25-Aza % 2,217 

25-Abe % 2,267 

26-Urt % 2,245 

26-Ots % 2,221 

26-Mar % 2,565 

26-Api % 2,747 

26-Mai % 2,804 

26-Eka %2,798 

26-Uzt %2,855 


